
5-дарс.

7‑Матн:

 Бу ўнг кафтларини чап кафтлари устига қўйиш ва чимчалоқ ва
бошбармоқ билан кафт бўғинини ҳалқа қилиб ушлаш билан бўлар
эди.

7-Матннинг далиллар:

ٍبْيَلُك ِنْب ِمِصاَع ْنَع ُةَدِئاَز اَنَثَّدَح ِديِلَوْلا وُبَأ اَنَثَّدَح ٍّىِلَع ُنْب ُنَسَحْلا اَنَثَّدَح-۱
ِغْسُّرلاَو ىَرْسُيْلا ِهِّفَك ِرْهَظ ىَلَع ىَنْمُيْلا ُهَدَي َعَضَو َّمُث ِهيِف َلاَق ُهاَنْعَمَو ِهِداَنْسِإِب
ِدِعاَّسلاَو

1. Бизга Ҳасан ибн Алий, бизга Абул Валид айтиб берди, бизга Зоид ҳадис
айти берди. У Осим ибн Кулайбдан унинг санади ва маъноси билан ривоят
қилиб, унда шундай деди: “Сўнгра ўнг қўлларини чап кафтлари билак
бўғини устига қўйдилар”. Сунан Абу Довуд, 1/193, “Икки қўлни кўтариш”
боби. Бу ҳадисни Ибн Хузайма ўзининг саҳиҳида, “Ўнг кафтнинг ичини чап
кафт билаги ва бўғинининг ҳаммасини устига қўйиш” бобида қуйидаги
лафз билан ривоят қилган: “Сўнгра ўнг қўлларини – яъни Расулуллоҳ
соллаллоҳу алайҳи васаллам – чап кафтлари билаги ва бўғини устига
қўйдилар”.  1/243, 88‑боб, 480‑ҳадис.

Буни Табароний ҳам қуйидаги лафз билан ривоят қилган: “Намозда ўнг
қўлларини чап қўлларига, кафт бўғинига яқин жойга қўйдилар”.
Ат‑Талхисул Ҳабир, 1/224, 332‑ҳадис.

Айний айтади: “Қўлни қўйиш сифатидаги иккинчи важҳ, у ўнг кафтнинг
ичини чап кафтнинг бўғини устига қўйишдир. Шунда бўғин кафтнинг
ўртасида бўлади”.

Исбижобий айтади: “Абу Юсуфнинг наздида ўнг қўли билан чап қўли кафти
бўғинини ушлайди”.



Муҳаммад айтади: “Уни худди шундай қўяди ва чап кафтнинг бўғини ўнг
кафтнинг ўртасида бўлади”.

“Муфид”да шундай дейилади: “Кафтнинг бўғинини чимчалоқ ва
бошбармоқ билан ушлайди. Ихтиёр қилингани шу”.

“Дироя”да шундай дейилади: “Чап тирсагини ўнг кафти билан ушлайди.
Буни Имом Шофеъий ва Аҳмадлар айтишган”.

Абу Юсуф ва Муҳаммад роҳматуллоҳи алайҳимлар бир ривоятда шундай
дейишган: “Бармоқлари ичини кафт бўғини устига уни ушламай узун ҳолда
қўяди. Машойихлармиздан кўплари бу иккисини жамлаб, ўнг кафтининг
ичини чап кафтининг устига қўйишни ва кафтнинг бўғинига чимчалоқ ва
бошбармоқ билан ҳалқа қилишни яхши санашган”... Умдатул Қорий 2/15.

8‑Матн:

Сўнгра: “Субҳаанакаллооҳумма ва биҳамдика ва табаарокасмука ва
таъаалаа жаддука ва лаа илааҳа ғойрука”, дердилар.

8-Матннинг далиллар:

ىتح هيدي عفر ربك اذإ ناك هنأ ملس و هيلع هللا ىلص يبنلا نع سنأ نع-۱
َهلإ َالَو ،َكُّدَج ىلاعَتَو ،َكُمْسا َكَراَبَتَو ،َكِدْمَحِبو َّمُهَّللا َكَناحْبُس لوقي هينذأ يذاحي
َكُرْيَغ

1. Анас розияллоҳу анҳудан ривоят қилинади: “Набий соллаллоҳу алайҳи
васаллам қачон такбир айтсалар икки қўлларини қулоқлари баробаригача
кўтарар эдилар ва: “Субҳаанакаллооҳумма ва биҳамдика ва
табаарокасмука ва таъаалаа жаддука ва лаа илааҳа ғойрука”,
дердилар”. Табароний “Авсот”да ривоят қилган. Ҳадиснинг рижоллари
сиқалардир. (Мажмауз Завоид 1/184).

اذإ انملعي ملس و هيلع هللا ىلص هللا لوسر ناك لاق دوعسم نب هللا دبع نع-۲
ىلاعَتَو ،َكُمْسا َكَراَبَتَو ،َكِدْمَحِبو َّمُهَّللا َكَناحْبُس لوقن نأ ةالصلا انحتفتسا
ناك لوقيو انملعي رمع ناكو كلذ لعفي باطخلا نب رمع ناكو َكُرْيَغ َهلإ َالَو ،َكُّدَج
هلوقي هللا لوسر

2. Абдуллоҳ ибн Масъуд розияллоҳу анҳудан ривоят қилинади: “Расулуллоҳ
соллаллоҳу алайҳи васаллам қачон намозни бошласак: “
Субҳаанакаллооҳумма ва биҳамдика ва табаарокасмука ва таъаалаа
жаддука ва лаа илааҳа ғойрука”, дейишимизни таълим берар эдилар.
Умар ибн Ҳаттоб розияллоҳу анҳу ҳам бизга таълим бериб: “Расулуллоҳ



соллаллоҳу алайҳи васаллам шуни айтар эдилар”, дерди”. Табароний
“Авсот”да ривоят қилган. (Мажмауз Завоид 1/184).


